
 

   
 

24. april 2024  UPA2024/75 

 UPA2024/123 

          Pele Broberg, Naleraq 

 

Namminersorneq pillugu Inatsimmi § 21-p atuutsilersinneqarnissaa siunertaralugu 

ataatsimiititaliamik pilersitsisoqarnissaanik Naalakkersuisut peqquneqarnissaannik 

Inatsisartut aalajangiiffigisassaattut siunnersuut. 

(Inatsisartunut ilaasortaq Kuno Fencker, Siumut) 

 

Inatsisartunut qinersinissamut atatillugu Naalagaaffinngornissaq pillugu isumasiuilluni 

innuttaasut taasitinneqarnissaannik Naalakkersuisut peqquneqarnissaat pillugu Inatsisartut 

aalajangiiffigisassaattut siunnersuut. 

(Inatsisartunut ilaasortaq Aqqalu C Jerimiassen, Atassut) 

 

Siullermeerneqarnera 

Naleqqamiit Siunnersuuteqartut qutsaviginiarpagut siunnersuutaannut. 

Naleqqamiillu immikkut isummerfigitinnagit qiningaaffiup siulianut qivialaarusuppugut, 

kakkiupparpullu qineqqusaarummut nassuiaatigisimasarput. 

Ullumikkut siunnersuutit saqqummiunneqarnerannut ersiutaava qanoq 

namminiilivinnissamut piumassuseqaratillu takorluugaqarsinnaannginnerat nunatsinni 

partiit? Tassami maanna ukiut qassit eqqartorneqarnerani, aporfissarsiorneq, 

utoqqatsissutissarsiorneq, qitiuva? 

2021-imi qineqqusaarnermi aamma qineqqusaarummi nassuiaraluarparput qanoq 

naalangaaffinngorsinnaanerluta1, ullumikkumut tusaaneqarumanngitsoq. Tamanna 

isumaqanngilaq “Free Association” kisiat atorlugu pilersaaruteqartugut. 

 
1 https://fb.watch/rEB1-WuuFf/ 

https://fb.watch/rEB1-WuuFf/


 

   
 

Naleqqamiit qularinngilarput ullumikkut nunatsinni partiit anginerit marluk ullut arlaanni 

takorluukkaminnik saqqummiiumaartut. Ullorlu taanna “ernutaqqiutaasa” suliariumaaraat. 

“Ukiut 50” qaangiuppata piumaartoq. 

Ullumikkulli ilaannakortumik 2018-imi ersarissumik taakkartorneqareersoq 

nalunaarusiornersuaraasit, qulaajaanissaraasit, uterfigeqqinneqarpoq.  

Sumut taava atorfeqarpa pingajussaat “namminiilivinnissamut” naalakkersuisoqarluni?  

Immaqamiaasit nammineq suliamisut taakkartorusunnermik...? 

Ila Naleqqamiit ersarissumik oqaatigereerparput, qiningaaffimmi iliuuseqarnianngikkaanni 

sooq taava namminiilivinniartuusaartarpat partiit? 

Ila sooq pilersaaruteqanngillalluunniit? 

Ullumikkulli qularinngilarput partiit oqarsinnaalissasut: “Takuuk, siunnersuuteqartarpugut, 

taamaammat namminiilivikkusuppugut”. 

Ilalumi qasseria tusarparput “naammi ilissi siunnersuutisi”, tamatigullu suleriuseq 

atorneqartoq illersortarlugu, namminiilivinnissamut alloriartitsinaveersaarluni 

aporfissalersuillutik. Ullumikkummi pissutsit aallaaveqarput danskit 

kunngeqarfianiiginnarnissamut. Namminiilivinnissamut aqqutissiusuunngillat. 

 

 

  

  



 

   
 



 

   
 



 

   
 



 

   
 



 

   
 



 

   
 



 

   
 



 

   
 



 

   
 



 

   
 



 

   
 



 

   
 

 


